ՏԵՂԵԿԱՆՔ
<<Լիցենզավորման մասին>> Հայաստանի Հանրապետության օրենքում փոփոխություններ և լրացումներ կատարելու մասին>> ՀՀ օրենքի նախագծի վերաբերյալ
Սույն օրենքի նախագիծը մշակվել է` ի կատարումն ՀՀ կառավարության 2010թ. հունվարի 21-ի թիվ 97-Ն որոշմամբ հաստատված <<Հայաստանի գործարար միջավայրի բարելավման միջոցառումների>> ծրագրի 3-րդ բաժնի 3.11 կետի:

 Լիցենզավորման ենթակա գործունեության տեսակների կրճատման, պարզեցման և հստակեցման համար կիրառվել են հետևյալ սկզբունքները.

1. Պարզ ընթացակարգով լիցենզավորում սահմանվել է այն գործունեության տեսակների համար, որոնց դեպքում անհրաժեշտ է, որ պետությունը` հետագայում իր գործառույթներն իրականացնելու համար, նախապես իմանա (հաշվառի) այդ գործունեությամբ զբաղվողների տվյալները:

2. Բարդ ընթացակարգով տրվող լիցենզիաները սահմանվել են գործունեության այն տեսակների համար, որոնցով զբաղվելու դեպքում կազմակերպչի համար նախատեսված են պարտադիր  նախնական պայմաններ և պահանջներ, որոնցով նա պետք է ապահովված լինի, որպեսզի իրավունք ունենա զբաղվի տվյալ գործունեությամբ: Այդ պայմանները պետք է ապահովեն սպառողների շահերը, պետական համակարգերի (օրինակ` ֆինանսական, էներգետիկ, առողջապահական և այլն) կայուն գործունեությունը: Միաժամանակ այդ գործունեությունները պետք է առնչվեն բնակչության լայն հատվածի հետ:

3. Լիցենզավորման ենթակա գործունեության տեսակների ընտրության ժամանակ հաշվի են առնվել նաև Հայաստանի ստանձնած պարտավորությունները միջազգային ասպարեզում:

4. Լիցենզավորման ենթակա գործունեության տեսակները կրճատվել են այն պատճառով, որ տվյալ գործունեությունները հնարավոր է կարգավորել և վերահսկել առանց համապատասխան լիցենզիա տրամադրելու:

Նախագծով ներկայումս գործող 157 բարդ և 12 պարզ (ընդամենը 169) ընթացակարգով տրամադրվող լիցենզիաների փոխարեն սահմանված են 84 բարդ և 12 պարզ (ընդամենը 96) ընթացակարգով տրամադրվող լիցենզիաներ: Նախագծի մշակման ընթացքում լիցենզավորման ենթակա գործունեության 73 տեսակ կրճատվել կամ համախմբվել է: Լիցենզավորման ենթակա գործունեության 10 տեսակի կրճատման համար հիմք է հանդիսացել այն, որ տվյալ գործունեության համար օրենքով նախատեսված է ֆիզիկական անձանց որակավորման պահանջ, իսկ լիցենզիայի տրամադրումը կրել է զուտ վարչարարության և վերահսկողության իրականացման բնույթ:

Լիցենզավորման ենթակա գործունեության տեսակների աղյուսակում անհրաժեշտ փոփոխություններ և լրացումներ կատարելու հետ մեկտեղ փոփոխության են ենթարկվել <<Լիցենզավորման մասին>> ՀՀ օրենքի մի քանի դրույթներ, մասնավորապես` փոփոխություն է կատարվել <<Լիցենզավորման մասին>> ՀՀ օրենքի 25-րդ հոդվածի 2-րդ մասում, այն է` պարզ լիցենզիայի տրամադրման ժամկետ սահմանել 5 աշխատանքային օր` 3 օրվա փոխարեն, քանի որ առաջարկվող նոր պարզ լիցենզիաների համար սահմանվող փաստաթղթերն ավելի ծավալուն են և ենթակա են ավելի խորը ուսումնասիրության:

ՑԱՆԿ
<<Լիցենզավորման մասին>> Հայաստանի Հանրապետության օրենքում փոփոխություններ և լրացումներ կատարելու մասին>> ՀՀ օրենքի և դրանից բխող մի շարք օրենքներում փոփոխություններ կատարելու վերաբերյալ օրենքների նախագծերի մշակման համար հիմք անդիսացող իրավական ակտերի

Սույն օրենքների նախագծերը մշակվել են` ի կատարումն ՀՀ կառավարության 2010թ. հունվարի 21-ի թիվ 97-Ն որոշմամբ հաստատված <<Հայաստանի գործարար միջավայրի բարելավման միջոցառումների>> ծրագրի 3-րդ բաժնի 3.11 կետի:

ՏԵՂԵԿԱՆՔ
<<Լիցենզավորման մասին>> Հայաստանի Հանրապետության օրենքում փոփոխություններ և լրացումներ կատարելու մասին>> ՀՀ օրենքի և դրանից բխող մի շարք օրենքներում փոփոխություններ կատարելու վերաբերյալ օրենքների նախագծերի ընդունմամբ պայմանավորված այլ իրավական ակտերի փոփոխությունների մասին
<<Լիցենզավորման մասին>> Հայաստանի Հանրապետության օրենքում փոփոխություններ և լրացումներ կատարելու մասին>> ՀՀ օրենքի և այլ օրենքների նախագծի ընդունմամբ անհրաժեշտ է իրականացնել փոփոխություններ Նախագծերից բխող համապատասխան ոլորտները կարգավորող իրավական այլ ակտերում:

ՏԵՂԵԿԱՆՔ
<<Լիցենզավորման մասին>> Հայաստանի Հանրապետության օրենքում փոփոխություններ և լրացումներ կատարելու մասին>> ՀՀ օրենքի և դրանից բխող մի շարք օրենքներում փոփոխություններ կատարելու վերաբերյալ օրենքների նախագծերի ընդունելու կապակցությամբ ՀՀ պետական բյուջեում ծախսերի և եկամուտների փոփոխության մասին
Սույն նախագծերի ընդունմամբ ՀՀ պետական բյուջեի ծախսերի կամ եկամուտների էական փոփոխություն չի նախատեսվում: 

ՏԵՂԵԿԱՆՔ
<<Լիցենզավորման մասին>> Հայաստանի Հանրապետության օրենքում փոփոխություններ և լրացումներ կատարելու մասին>> ՀՀ օրենքի և դրանից բխող մի շարք օրենքներում փոփոխություններ կատարելու վերաբերյալ օրենքների նախագծերի մշակման մասնակցողների մասին
Օրենքների նախագծերը մշակվել են Հայաստանի Հանրապետության ֆինանսների նախարարության աշխատակազմի ֆինանսական շուկայի զարգացման վարչության և գործադիր իշխանության հանրապետական մարմինների կողմից:  

